
	Zapisnik 


	Datum
	Mjesto
	Svrha sastanka

	19.03.2018.
	Terenska kancelarija OSCE-a u Mostaru, Nikole Šubića Zrinjskog 4
	Javna rasprava povodom Trećeg nacionalnog izvještaja o implementaciji Aarhuske konvencije u BiH


Učesnici sastanka:

1. Suada Numić, Federalno ministarstvo okoliša i turizma
2. Selma Crnovršanin, Federalno ministarstvo okoliša i turizma

3. William Ozkaptan, Misija OSCE u BiH
4. Amra Mahmuzić, Misija OSCE u BiH
5. Aida Vila Begović, Misija OSCE u BiH
6. Nina Kreševljaković, Aarhus centar u BiH
7. Ivan Buntić, Ministarstvo trgovine, turizma i zaštite okoliša HNŽ
8. Đenana Gološ, Federalno ministarstvo obrazovanja i nauke
	DISKUSIJA


Dnevni red:
1. Uvodno obraćanje                       
NJE William Ozkaptan, Misija OSCE u BiH

           
2. Prezentacija izvještaja
gđa. Suada Numić, Nacionalni focal point za Aarhusku konvenciju

3. Komentari na tekst izvještaja
Javna rasprava je započela u 13 h u prostorijama terenske kancelarije OSCE-a u Mostaru. NJE William Ozkaptan je uzeo uvodnu riječ, te prisutnim istakao značaj finalizacije Trećeg nacionalnog izvještaja o implementaciji Aarhuske konvencije u BiH.
Drugom tačkom dnevnog reda je bila predviđena prezentacija Trećeg nacionalnog izvještaja o implementaciji Aarhuske konvencije u BiH. Tom prilikom gđa. Suada Numić iz Federalnog ministarstva okoliša i turizma je prisutne upoznala sa tokom pripreme izvještaja, posebnim okolnostima koje su važne za razumijevanje izvještaja, te zakonodavnim, regulatornim i drugim mjerama kojima se provode odredbe Aarhuske konvencije.

Kao glavne prepreke u provedbi člana 4. gđa. Suada Numić je istakla ne donošenje troškovnika o visini naknade za davanje informacija. 
U pogledu člana 5. kao prepreke su navedene ne posjedovanje tehničkih mogućnosti za pravovremeno informiranje javnosti o kvaliteti zraka. Također, u BiH se trenutno u vrši proces transpozicije propisa EU iz oblasti okoliša u propise u BiH, ali pregled napretka u procesu usklađivanja ovih propisa nije dostupan javnosti. Velika prepreka u razvoju PRTR sistema tj. katastra zagađivača je to što se državna baza katastra zagađivanja mora voditi na državnom nivou. 
Kada su u pitanju prepreke u provedbi člana 6. Aarhuske konvencije, iako je zakonima oba entiteta predviđeno učešće javnosti, predstavnici NVO-a ukazuju na probleme kada neki projekt ima utjecaj na građane drugog entiteta. Tako, prema mišljenju predstavnika NVO sektora, u određenim slučajevima iz prakse, oni se ne pozivaju na javne rasprave, ili se javne rasprave ne održavaju u njihovoj blizini, iako su posljedice u njihovoj životnoj sredini. Detaljniji podaci o učešću javnosti u smislu člana 6. Konvencije ne postoje. Dodatno, aplikanti su prijavili slučajeve zaobilaženja EIA procedura. Ovo se posebno odnosi na gradnju hidroelektrana na rijekama BiH, vrlo sporan problem životne sredine u zadnje vrijeme. Praksa pokazuje da pored čestog zanemarivanja EIA procedura i/ili ignorisanja primjedbi javnosti, SEA procedure ostaju slabe i rijetke, te većina SEA se vrše samo za dokumentaciju prostornog planiranja. Zvanične internet adrese lokalnih administrativnih organa uglavnom ne promovišu informacije o javnim raspravama na adekvatan i korisniku prihvatljiv način, nego je informacija sakrivena pod raznim pod-sekcijama. Činjenica je da javnost nema pristup izvještajima sa javnih rasprava, i da nije informisana kako se komentari i prijedlozi rješavaju, te povjerenje u javne organe ostaje vrlo nisko.
U pogledu trećeg stuba Aarhuske konvencije, odnosno člana 9., u većini slučajeva nadležne institucije nisu donijele vodič propisan u članu 20. ZoSPI-a. NVO sektor smatra da je postojeća procedura presložena i prekomplicirana, te da su troškovi angažiranja advokata za rad na ovim predmetima preveliki za njih, što je i vidljivo iz dostavljenih odgovora NVO sektora, gdje veoma mali broj njih koristi usluge pravnika (ne nužno specijaliziranih za ovu oblast). Trenutno, u BiH ne postoje sudije ili tužioci koji su specijalizirali okolišno pravo. Ipak, u njihovu edukaciju u ovom smislu su, u protekle dvije godine, uloženi značajni napori, te su daljnje aktivnosti planirane za nadolazeći period. 
Gđa. Suada Numić je napomenula prisutnim da je rok za dostavljanje pismenih komentara 02.04.2018. godine, na adresu Federalnog ministarstva okoliša i turizma.

Trećom tačkom dnevnog reda je bila predviđena diskusija/komentari na tekst izvještaja. 

Ivan Buntić, Ministarstvo trgovine, turizma i zaštite okoliša HNŽ, je istakao da Ministarstvo redovno organizira javne rasprave u vezi izdavanja okolišnih dozvola. Na javnim raspravama se vode zapisnici, te se javnost blagovremeno obavještava o održavanju istih. 

Suada Numić, Federalno ministarstvo okoliša i turizma, je navela da se komentari javnosti moraju ozbiljno razmatrati nakon održanih javnih rasprava, te se zapisnici trebaju dostavljati svim učesnicima.
Na dalje, ističe kako je strateška procjena u prijedlogu novog Zakona o zaštiti okoliša FBiH detaljnije definisana te će biti doneseni i podzakonski akti.

Đenana Gološ, Federalno ministarstvo obrazovanja i nauke, smatra da je izuzetno značajno obrazovati građane o njihovim pravima u oblasti okoliša. Također, zamolila je NFP da objasni implementaciju člana 3. Aarhuske konvencije, budući da je isti posebno zanimljiv za Federalno ministarstvo obrazovanja i nauke.
Suada Numić je istakla kako je član 3. neophodno dopuniti, te moli prisutne da dostave svoje pismene komentare Federalnom ministarstvu okoliša i turizma.

Ivan Buntić smatra kako je Treći nacionalni izvještaj o implementaciji Aarhuske konvencije u BiH neophodno dostaviti i kantonalnim ministarstvima prosvjete na komentiranje. 
Suada Numić se slaže sa prijedlogom,što će biti i učinjeno.

Javna rasprava je zaključena u 13.45 h.

	ZAKLJUČCI


· Komentari javnosti se moraju ozbiljno razmatrati nakon održanih javnih rasprava, te se zapisnici trebaju dostavljati svim učesnicima.

· Strateška procjena u prijedlogu novog Zakona o zaštiti okoliša FBiH detaljnije je definisana te će biti doneseni i podzakonski akti.
· Neophodno je obrazovati građane o njihovim pravima u oblasti okoliša.
· Treći nacionalni izvještaj o implementaciji Aarhuske konvencije u BiH je neophodno dostaviti i kantonalnim ministarstvima prosvjete na komentiranje.
